
  
  

H-1B वीज़ा कार्यक्रम

स्रोत: इंडियन एक्सप्रेस
हाल ही में H-1B वीज़ा कार्यक्रम ने राजनीतिक परिचर्चाओं के बीच काफी ध्यान आकर्षित किया है। एलन मस्क समेत प्रमुख हस्तियों ने इसे जारी
रखने के लिये इसका समर्थन किया है, अमेरिका में STEM के अंतर्गत प्रतिभा की कमी को दूर करने में इसकी भूमिका पर ज़ोर दिया जाता है। 

H-1B वीज़ा कार्यक्रम क्या है? 

H-1B वीज़ा: H-1B एक गैर-अप्रवासी वीज़ा है, जो अमेरिकी कंपनियों को विज्ञान, प्रौद्योगिकी, इंजीनियरिंग, गणित (STEM) और IT (उच्च
कौशल तथा न्यून स्नातक की डिग्री) जैसी विशिष्ट नौकरियों के लिये विदेशी श्रमिकों को नियुक्त करने तथा रोज़गार देने की अनुमति देता है।

इसे वर्ष 1990 में अमेरिकी नियोक्ताओं को योग्य अमेरिकी श्रमिकों की अनुपलब्धता के समय कौशल की कमी को दूर करने में सहायता
करने के लिये शुरू किया गया था।
गैर-आप्रवासी वीज़ा पर्यटन, व्यवसाय, कार्य, अध्ययन या चिकित्सा उपचार जैसे उद्देश्यों के लिये अमेरिका में अस्थायी प्रवेश
की अनुमति देता है ।

वीज़ा अवधि: H-1B वीज़ा अधिकतम छह वर्षों के लिये जारी किया जा सकता ह।ै इस अवधि के बाद वीज़ा धारक को या तो दूसरे H-1B वीज़ा के
लिये पुनः आवेदन करने से पहले कम-से-कम 12 माह के लिये अमेरिका छोड़ना होगा या स्थायी निवास (ग्रीन कार्ड) के लिये आवेदन करना होगा।
वार्षिक सीमा और छूट: वर्तमान में प्रत्येक वित्तीय वर्ष में 65,000 नवीन H-1B वीज़ा की नियमित वार्षिक सीमा है।

अतिरिक्त 20,000 वीज़ा उन आवेदकों के लिये उपलब्ध हैं, जिनके पास अमेरिकी विश्वविद्यालय से मास्टर डिग्री या उससे अधिक की
डिग्री है।
निरंतर रोज़गार चाहने वाले H-1बी वीज़ा धारकों और उच्च शिक्षा संस्थानों, संबद्ध गैर-लाभकारी संस्थाओं या सरकारी अनुसंधान
संगठनों में रोज़गार चाहने वाले लोगों की याचिकाएँ कैप छूट (Cap Exemption) के लिये पात्र हैं।

भारतीयों का प्रभुत्व: भारत में जन्मे लोग सबसे बड़े लाभार्थी हैं, जो वर्ष 2015 से प्रतिवर्ष स्वीकृत सभी H-1B याचिकाओं में से 70% से
अधिक के लिये ज़िम्मेदार हैं।
चीन में जन्मे लोग दूसरे स्थान पर हैं, जो वर्ष 2018 से निरंतर 12-13% याचिकाएँ दर्ज कर रहे हैं।

अन्य अमेरिकी गैर-आप्रवासी वीज़ा श्रेणियाँ
वीज़ा श्रेणी यात्रा का उद्देश्य
O श्रेणी विज्ञान, कला, शिक्षा, व्यवसाय या एथलेटिक्स में असाधारण क्षमता

वाला विदेशी नागरिक
H-2A श्रेणी अस्थायी कृषि श्रमिक
H-2B श्रेणी अस्थायी या मौसमी प्रकृति की अन्य सेवाएँ या श्रम करने वाला अस्थायी

कर्मचारी
B-2 श्रेणी पर्यटन, अवकाश, आनंद आगंतुक (Pleasure Visitor)
V श्रेणी वैध स्थायी निवासी के जीवनसाथी और बच्चों के लिये गैर-आप्रवासी वीज़ा

 

नोट: चीन तथा भारत संपूर्ण विश्व में STEM क्षेत्रों पर हावी हैं। 

अमेरिका स्थित थिंक टैंक, सेंटर फॉर सिक्योरिटी एंड इमर्जिंग टेक्नोलॉजी (CSET) द्वारा प्रस्तुत आँकड़ों के अनुसार वर्ष 2020 में चीन
(3.57 मिलियन) और भारत (2.55 मिलियन) ने STEM  स्नातकों के मामले में विश्व का नेतृत्व किया, जो अमेरिका (820,000) से कई गुना
अधिक है।

